
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ՆՈՅԵՄԲԵՐԻ 27-Ի N 778 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 


Հայաստանի Հանրապետության կառավարությունը որոշում է. 
    1. Հայաստանի Հանրապետության կառավարության 2000 թվականի նոյեմբերի 27-ի <<Զինծառայողների և նրանց ընտանիքների անդամների սոցիալական ապահովության մասին>> Հայաստանի Հանրապետության օրենքի կիրարկումն ապահովող միջոցառումների մասին>> թիվ 778 որոշման մեջ կատարել հետևյալ փոփոխությունները՝

   1 16-րդ կետը շարադրել հետևյալ նոր խմբագրությամբ՝  
 «16. Հայաստանի Հանրապետության ֆինանսների նախարարությունը օրենսդրությամբ նախատեսված պետական կառավարման մարմինների կողմից ներկայացված ցուցակների հիման վրա միանվագ պետական պարտադիր ապահովագրական գումարներ է հատկացնում՝
ա) Հայաստանի Հանրապետության պաշտպանության ժամանակ մարտական գործողությունների, ինչպես նաև մարտական հերթապահության և հատուկ առաջադրանք կատարելու ժամանակ զոհվելու (մահանալու) դեպքում՝ երկու միլիոն դրամի չափով,

բ) ծառայողական պարտականությունները կատարելիս զինծառայողների զոհվելու (մահանալու) դեպքում՝ մեկ միլիոն դրամի չափով:
 
«Պետական կենսաթոշակների մասին» Հայաստանի Հանրապետության օրենքի 20-րդ հոդվածում նշված պատճառներով հաշմանդամ դարձած զինծառայողներին Հայաստանի Հանրապետության ֆինանսների նախարարությունը օրենսդրությամբ նախատեսված պետական կառավարման մարմինների կողմից ներկայացված ցուցակների հիման վրա միանվագ պետական պարտադիր ապահովագրական գումարներ է հատկացնում՝
ա) առաջին խմբի հաշմանդամներին՝ սույն կետի առաջին պարբերության «բ» ենթակետում նշված գումարի 50 տոկոսի չափով.

բ) երկրորդ խմբի հաշմանդամներին՝ սույն կետի առաջին պարբերության «բ» ենթակետում նշված գումարի 40 տոկոսի չափով.

գ) երրորդ խմբի հաշմանդամներին՝ սույն կետի առաջին պարբերության «բ» ենթակետում նշված գումարի 30 տոկոսի չափով։
Միանվագ պետական պարտադիր ապահովագրական գումարը չի վճարվում, եթե զինծառայողի զոհվելը (մահանալը) կամ հաշմանդամ դառնալը նրա կողմից կատարված կանխամտածված օրինազանցության հետևանք է:»: 
   2 17-րդ կետը շարադրել հետևյալ նոր խմբագրությամբ՝ 
«17.Հայաստանի Հանրապետության ֆինանսների նախարարության կողմից հատկացված միանվագ պետական պարտադիր ապահովագրական գումարները վճարվում են օրենսդրությամբ նախատեսված պետական կառավարման մարմինների կողմից կազմված ու Հայաստանի Հանրապետության ֆինանսների նախարարություն ներկայացված զոհված մահացած կամ հաշմանդամություն ունեցող զինծառայողների ցուցակի համաձայն: Հաշմանդամ դարձած զինծառայողների ցուցակում նշվում է զինծառայողի հաշմանդամության վերաբերյալ ԲՍՓՀ կողմից տրված տեղեկանքի տվյալները, հաշմանդամ դարձած զինծառայողին վճարման ենթակա գումարի չափը, գումարը ստացողի` հաշմանդամի կամ նրա կողմից լիազորված անձի անձնական տվյալները /անունը, ազգանունը, հայրանունը/, անձնագրի համարը, բնակության և էլեկտրոնային առկայության դեպքում հասցեն, գումարը ստացողի բանկային ռեկվիզիտները, իսկ դրա բացակայության դեպքում` Հայաստանի Հանրապետության այն տարածաշրջանը, որտեղ գործող բանկերից շահառուն նախընտրում է ստանալ գումարը, իսկ զոհված մահացած զինծառայողների ցուցակում նշվում է յուրաքանչյուր զոհված զինծառայողի մասով` փոխհատուցման ենթակա գումարի չափը,  զոհված մահացած զինծառայողի անձնական տվյալները /անուն, ազգանուն, հայրանուն/, մահվան տարեթիվը, մահվան վկայականի համարը, զոհված մահացած զինծառայողի ընտանիքի` փոխհատուցման գումար ստացող անդամի անձնական տվյալները /անունը, ազգանունը, հայրանունը/, անձնագրի համարը, բնակության և էլեկտրոնային հասցեն /առկայության դեպքում/, գումարը ստացողի բանկային ռեկվիզիտները, իսկ դրա բացակայության դեպքում` Հայաստանի Հանրապետության այն տարածաշրջանը, որտեղ գործող բանկերից շահառուն նախընտրում է ստանալ գումարը: Հայաստանի Հանրապետության ֆինանսների նախարարությունը գործող ընթացակարգերի պահանջներին համապատասխան՝ սահմանված կարգով վճարման հիմք հանդիսացող փաստաթղթերը ստանալուց հետո,  հասանելիք գումարը  հինգ աշխատանքային օրվա ընթացքում վճարում է շահառուին և այդ մասին երկու աշխատանքային օրվա ընթացքում պատվիրված նամակով իրազեկում է վերջինիս»: 
3) Որոշման ամբողջ տեքստում՝ 
ա. «Հայաստանի Հանրապետության ներքին գործերի նախարարություն» և «Հայաստանի Հանրապետության ազգային անվտանգության նախարարություն» բառերը համապատասխան հոլովաձևերով համապատասխանաբար փոխարինել «Հայաստանի Հանրապետության կառավարությանն առընթեր Հայաստանի Հանրապետության Ոստիկանություն» և «Հայաստանի Հանրապետության կառավարությանն առընթեր ազգային անվտանգության ծառայություն» բառերով:

բ. «Հայաստանի Հանրապետության  կառավարությանն առընթեր արտակարգ իրավիճակների վարչություն», «Հայաստանի Հանրապետության արտակարգ իրավիճակների նախարարություն» և «Հայաստանի Հանրապետության տարածքային կառավարման նախարարություն» բառերը համապատասխան հոլովաձևերով փոխարինել «Հայաստանի Հանրապետության տարածքային կառավարման և արտակարգ իրավիճակների նախարարություն» բառերով:

գ. «Հայաստանի Հանրապետության կառավարությանն առընթեր պետական եկամուտների կոմիտե» բառերը համապատասխան հոլովաձևերով փոխարինել «Հայաստանի Հանրապետության ֆինանսների նախարարություն» բառերով:
   
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ պաշտպանության նախարարի տեղակալ Արա Նազարյան
ՏԵՂԵԿԱՆՔ - ՀԻՄՆԱՎՈՐՈՒՄ
	1.
	Անհրաժեշտությունը

	
	  «Հայաստանի Հանրապետության կառավարության 2000 թվականի նոյեմբերի 27-ի N 778 որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է փոխհատուցումների տրամադրման գործընթացը գործող բուջետային ֆինանսավորումների համակարգին համադրելի դարձնելու և շահառուների համար գումարների ստացման ձևաչափը պարզեցնելու, ինչպես նաև պարտադիր ապահովագրական գումարների չափերը բարձրացնելու անհրաժեշտությունից ելնելով:  

	2.
	Ընթացիկ իրավիճակը և խնդիրները

	
	Ոլորտի օպտիմալացման արդյունքում ներկայումս գանձապետական համակարգում չեն գործում տեղական գանձապետական բաժինները, որոնց բացակայության պայմաններում, հնարավոր խնդիրները չեզոքացնելու մտադրությամբ՝ առաջարկվող մեխանիզմով խնդիր է դրվում առավել դյուրին դարձնելու շահառուների կողմից փոխհատուցման գումարների ստացման գործընթացը, ինչպես նաև նախատեսվում է, որ ՀՀ ֆինանսների նախարարության կողմից գումարը փոխանցելուց հետո, այդ մասին գրությամբ կիրազեկվի ստացող քաղաքացուն: Միաժամանակ, շահառու խմբերի սոցիալական վիճակը բարելավելու նպատակով նախատեսվում է որոշակի չափով բարձրացնել տրվող գումարների չափերը:

	3.
	Կարգավորման նպատակը և բնույթը

	
	Որոշման նախագծի կարգավորման նպատակն է կատարելագործել օրենքով նախատեսված շահառուներին պարտադիր ապահովագրական գումարների հատկացման գործող ընթացակարգը, ինչպես նաև սահմանել ապահովագրական գումարների նոր չափեր:

	4.
	Նախագծի մշակման գործընթացում ներգրավված ինստիտուտներն ու անձինք 

	
	   Հայաստանի Հանրապետության ֆինանսների նախարարություն,  Հայաստանի Հանրապետության պաշտպանության նախարարություն, Հայաստանի Հանրապետության տարածքային կառավարման և արտակարգ իրավիճակների նախարարություն, ՀՀ արդարադատության նախարարություն, Հայաստանի Հանրապետության կառավարությանն առընթեր ոստիկանություն, Հայաստանի Հանրապետության կառավարությանն առընթեր ազգային անվտանգության ծառայություն:

	5.
	Ակնկալվող արդյունքը

	
	  Որոշման ընդունման արդյունքում շահառուների համար գումարների ստացման ընթացակարգը կդառնա առավել պարզ, հստակ և արագ, կբարձրանա սոցիալական պաշտպանվածության մակարդակը:  


ՏԵՂԵԿԱՆՔ

«Հայաստանի Հանրապետության կառավարության 2000 թվականի նոյեմբերի 27-ի N 778 որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ ՀՀ պետական բյուջեում եկամուտների կամ ծախսերի ավելացման կամ նվազեցման անհրաժեշտության վերաբերյալ
ՀՀ կառավարության 2000թ. նոյեմբերի 27-ի թիվ 778 որոշմամբ սահմանվել են ՀՀ պաշտպանության ժամանակ մարտական հործողությունների, ինչպես նաև մարտական հերթապահության և հատուկ առաջադրանք կատարելու ժամանակ զոհված (մահացած) զինծառայողների ընտանիքի անդամներին և 1-ին, 2-րդ և 3-րդ խմբերի հաշմանդամներին հատկացվելիք միանվագ պետական պարտադիր ապահովագրական գումարների չափերը:

1. Վերջին երեք տարիների ընթացքում  ՀՀ կառավարության 2000թ. նոյեմբերի 27-ի թիվ 778 որոշման դրույթների համաձայն ՀՀ ՊՆ ԶՍՊ վարչությունում հաշվառվել են մարտական հերթապահություն, հատուկ առաջադրանք կատարելիս և ծառայողական պարտականությունները կատարելիս զոհված (մահացած) թվով 87 զինծառայողների փաստաթղթեր, այդ թվում.

- 2012թ.-ին 39 զինծառայող, որից 17-ը`  մարտական հերթապահության և հատուկ առաջադրանք կատարելիս զոհված (մահացած), 22-ը` զինվորական ծառայության ընթացքում կամ ծառայողական պարտականությունները կատարելիս զոհված (մահացած),

 - 2013թ.-ին 20 զինծառայող, որից 10-ը`  մարտական հերթապահության և հատուկ առաջադրանք կատարելիս զոհված (մահացած), 10-ը` ծառայողական պարտականությունները կատարելիս զոհված (մահացած),

- 2014թ.-ին 28  զինծառայող, որից 25-ը`  մարտական հերթապահության և հատուկ առաջադրանք կատարելիս զոհված (մահացած), 3-ը` ծառայողական պարտականությունները կատարելիս զոհված (մահացած):

Առաջարկված միանվագ ապահովագրական գումարների կիրառման պարագայում միջինացված հաշվարկային տարեկան անհրաժեշտ գումարը կարող է կազմել`

- Հայաստանի Հանրապետության պաշտպանության ժամանակ մարտական գործողությունների, ինչպես նաև մարտական հերթապահության և հատուկ առաջադրանք կատարելիս զոհվելու (մահանալու) դեպքում`  34.000.000 դրամ (17 x 2.000.000 դրամ), ներկայիս չափերով վճարելու դեպքում պահանջվող 15.470.000 դրամի (17 x 910.000) փոխարեն,

- ծառայողական պարտականությունները կատարելիս զոհված (մահացած) զինծառայողների համար` 12.000.000 դրամ (12 x 1.000.000 դրամ), ներկայիս չափերով վճարելու դեպքում պահանջվող 5.460.000 դրամի (12 x 455.000) փոխարեն,

Զոհված (մահացած) զինծառայողների ընտանիքներին տրամադրվող միանվագ ապահովագրական գումարներն առաջարկվող չափերով վճարելու դեպքում կպահանջվի տարեկան`   46.000.000  դրամ`  ներկայումս սահմանված չափերով վճարելու համար անհրաժեշտ 20.930.000 դրամի փոխարեն: Լրացուցիչ կպահանջվի 25.070.000 դրամ:
2. 
ՀՀ Կառավարության 2000թ. նոյեմբերի 27-ի թիվ 778 որոշման դրույթների համաձայն ՀՀ ՊՆ ԶՍՊ վարչությունում հաշվառվել են նաև զինվորական ծառայության ընթացքում տարբեր հանգամանքներում հաշմանդամ դարձած թվով 443 զինծառայողների  փաստաթղթեր, այդ թվում.
2012թ.-ին`  192 զին. հաշմանդամ, որից`

- 1-ին խումբ` 6,
- 2-րդ խումբ` 33,
- 3-րդ խումբ` 153:

           2013թ.-ին`  138 զին. հաշմանդամ, որից` 
- 1-ին խումբ` 6,
- 2-րդ խումբ` 27,
- 3-րդ խումբ` 105:

            2014թ.-ին`  113 զին. հաշմանդամ, որից`
- 1-ին խումբ` 6,
- 2-րդ  խումբ ` 12,
- 3-րդ խումբ ` 95:

Վերլուծությունը ցույց է տալիս, որ առաջարկվող միանվագ ապահովագրական գումարների կիրառման պարագայում, միջինացված հաշվարկային տարեկան անհրաժեշտ գումարը կարող է կազմել`
- 1-ին խմբի զին.հաշմանդամների համար`  3.000.000  դրամ (6 x 500.000)` ներկայիս չափերով վճարելու դեպքում պահանջվող 2.730.000 դրամի (6 x 455.000) փոխարեն,
- 2-րդ խմբի զին.հաշմանդամների համար`  9,600.000  դրամ (24 x 400.000)` ներկայիս չափերով վճարելու դեպքում պահանջվող 8.736.000 դրամի (24 x 364.000) փոխարեն,
- 3-րդ խմբի զին.հաշմանդամների համար`  35,400.000 դրամ (118 x 300.000)` ներկայիս չափերով վճարելու դեպքում պահանջվող 32.214.000 դրամի (118 x 273.000) փոխարեն:
Հաշմանդամ դարձած զինծառայողներին տրամադրվող միանվագ ապահովագրական գումարներն առաջարկվող չափերով վճարելու դեպքում կպահանջվի տարեկան`  48.000.000  դրամ`  ներկայումս սահմանված չափերով վճարելու համար անհրաժեշտ 43.680.000 դրամի փոխարեն: Լրացուցիչ կպահանջվի 4.320.000 դրամ:
Ելնելով վերը նշված հաշվարկների արդյունքներից, առաջարկվող փոփոխությունների դեպքում տարեկան կպահանջվի  94.000.000  ՀՀ դրամ` ներկայիս չափերով վճարելու դեպքում պահանջվող 64.610.000 դրամի փոխարեն:

Լրացուցիչ ընդհանուր պահանջվող գումարը կկազմի ընդամենը 29.390.000 դրամ:

ՏԵՂԵԿԱՆՔ 
նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Հայաստանի Հանրապետության կառավարության 2000 թվականի նոյեմբերի 27-ի N 778 որոշման մեջ փոփոխություններ կատարելու մասին» ՀՀ կառավարության որոշման նախագծի նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	«Հայաստանի Հանրապետության կառավարության 2000 թվականի նոյեմբերի 27-ի N 778 որոշման մեջ փոփոխություններ կատարելու մասին» ՀՀ կառավարության որոշման նախագծի նախագծի ընդունմամբ Միջազգային պայմանագրերով ստանձնած պարտավորությունների անհրաժեշտություն չի առաջանում:

	3
	Այլ տեղեկություններ (եթե այդպիսիք առկա են)

	
	-


